
L. PHYSIOLOGICA.
§. 1.

Qua corpus nosttum constituitur, substantia adeo
est variabilis indolis, adeoque mutationibus obno-
xia, et per ipsam, quam vivit, vitam adeo facile
exhaurienda, ut aliter integra persistere nequeat,
nisi ipsa continua regeneratione, i. e. materierum
destructarum eliminatione, mnovarumque adsimila-
tione; cui quidem materierum continuae vicissitudini
vis ipsa vitalis subest.

Quae quum nil aliud sit, nisi vis quaedam na-
turae generalis certis organismi alicujus limitibus
circumscripta, nisu atque renisu continuo exhau-
rienda; patet sua sponte, vim vitalem ipsam rege-
neratione, i. e. in pristinum restitutione indigere.
Id quod aliter fieri nequit, nisi vita sibi ipsi relicta,
omnique nisu et renisu silente , quiete igitur ipsi
concesca.

Vita, ab omni externo impulsu intacta, insuis
penetralibus se ipsam materiamque reficit atque re-

generat,



§. 2

~ Quemadmodum non datur in rerum mnatura
absoluta et perfecta quies, sed potius actionis , hu
jusque remissionis recurrentes certo tempore vicissi-
tudines; sic eandem omnis vita organica sibi vindi-
cat actionis et quietis alternationem, modo viribus
suis cuilibet influxui externo renitens, modo.in se
ipsam quasi rediens, exque suis adytis, concessa

quiete, novis iterum viribus instructa emergens.

§. 3.

Hic nunc vitae, ab omni influsu externo im-
munis et quiete restaurandae in se ipsam regressus,
certis temporum intervallis recurrens somnus est,
his jam ab antiquis temporibus distinctus stadiis:
1. Somnolentiae s. invasionis et incrementi ; 2. Somni
profundi s. acmes; 3. expergiscentiacs. decrementi

et finis.

§e 4
In primo stadio taediosa quaedam et inamoena
corpus invadit sensatio, quae et ipsi animo com-
municatur; languor et levis horripilatio nostros per-
currit artus, musculi delassantur, brachia deorsum
‘trahuntur, crura inflectuntur, tergus fulcro indiget;

sensus externi obtunduntur, palpebrae concidunt,

objecta extra nos versantia nos non amplius adfi-
ciunt, lingua balbutiens obmutescit, olfactus hebes-
cit, auditus acies obtusa sonos quidem percipit,
quin repraesentationes iis' correspondentes in animo
provocare valeat, sensus quoque tactus suis fungi
cessat officiis, tandemque yydupeg dmvos mollibus nos

amplexus ulnis omnem nostri tollit conscientiam.

§. 5.

Profundo nunc obruti jacemus somno,: omne
nunc animi cum rebus extra nos positis interrum-
pitur comercium, nec ulla rerum nos ambientium
habetur amplius cognitio; sensus externi nec lucem
nec odores et sapores percipiunt, auditus quoque et
tactus vehementioribus indigent stimulis, ut aliqua
exoriatur sensatio, Sopitis itaque cunctis perceptio-
num atriis, repraesentationibus et motibus volunta-
riis nec ullus conceditur locus. Systemate nerveo ab
omni stimulo mundi externo aegrius impellendo,
motus organici et vitales tardius procedunt; hinc
respiratio,, sanguinis circuitus, et cujusvis humoris
motus segnius absolvuntur; hinc pinguedo accumu-
latur, fluidi nervei consumtio imminuitur; inde con-
coctionis officium retardatur, et sanguine lentius per
sua vasa moto transpirationis cutaneae modus, lo-

tilque se- et excretio limitatur. Licet humorum per

vasa motus segnius absolvatur, tamen oh aequalem
magis circulum et nullis sensuum in taeitis suis ope-
rationibus perceptionibus turbatum, multa per vitam
destructa eliminationi, sub expergiscentia copiose
et una vice insequendae praeparantur, unde somnus
hoc respectu non inepte a cl. Hufelandio erisis quasi

quotidiana dictus fuerit.

{. 6.

Ubi sommnus culmen suum transgressus fueri,
motus quidam organici evigilare incipiunt; jam enim
nunc somniorum diversorum emergunt imagines, jam
tactus impressionibus adficitur, ut inpommodo situ,
quem aut in alterum latus decumbentes, aut membra
sub acme magis flexa expandentes mutamus ; acuitur
quoque auditus, strepitu enim leviori aut nomine
nostro adpellati somno excutimur, papebras teri-
mus, ut lavatores earum flant agiliores, oculos ape-
rimus, artus pandimus, quo in commodiorem com-
ponantur situm, rictum oscitationibus diducimus, quo
sanguini in pulmonibus stagnanti liberiorem aperia-
mus viam, nervosque ingrata inde sensatione libe-
remus; membra quidquam rigentia frictionibus ad
suum vigorem invitamus, quibus omnibus exper-

giscentiae stadium absolvitur,



§. 1.

‘In’ causis rerum proximis rite inquirendis mens
humana limitibus arctis circumscripta non rarvo ad
varia hypothesium figmenta seducitur.. Nimius foret
labor;’ si omnes de causa somni proxima eruditorum
recenseres opiniones, ~ Suffecerit hypotheseos Cel.
Hartmann meminisse,, qui causam somni proximam
in relatione ad systema cerebrale, systema gangliare
er mentem humanam considerandam esse docet.
Primum respiciendo’ somnus consistit in vitae exter-
nae, quae ad sensus externos et motus voluntarios
pertinet, quiete, perstante tamen activitate vitae in-
ternae in organis reproductionis vigentis. = Respectu
systematis gangliosi nec non systematis reproductivi
et vasorum somni eausa proxima in praependio sphae-
rae vegetativae organismi humani prae animali quae-
renda est. Respectu demum mentis humanae somnus
sistit commercium inter animum et naturam externam
intercedens, quatenus hoc ope systematis nervosi et

vitae illius externae sustentatur, -

§. 8.
Plurimae sunt somni causae sic dictae remotae,
quarum praecipuae hae fere sunt:
a) Systematis cerebralis et nervei delassatio, di-

urnis occupationibusinducta, quae in ratione directa



somni sese habet, ut adeo labores diurni graviores
majorem cerebri et nervei systematis languorem, ¢,.
que ipso profundiorem inducant somnum. Fugit
itaque somnus sedulos conclavium custodes et desi-
des ex adverso agricolas laboriosos placidis amplec.
titur ulnis, puerisque et juvenibus semper alacribus
invocatus obrepit.

b) Periodica sideris radiantis absentia, . qua fi,
ut omne, quod animam trahat, deficiente lucis st-
mulo, ad somnum invitetur, ut igitur

c) tenebrae atque nox merito causis cientibus
somnum adcensentur, cum. vitae lucis, caloris et
electrici stimulum detrahendo eandem ad inferioren
plasticam gradu dejiciant.

d) Isolatio animi et corporis a cunctis stimulis
et incitamentis externis; huc pertinet defectus idea-
rum, desideriorum expletio, fames et sitis. sedats,
Venus satiata et a. Sic quoque stimulorum. quae-
dam uniformitas somnum ciet, ut nrolendinae stre-
pitus, suave rivulorum -murmur, lenis arborum su-
surrus; frictiones iteratatae capitis, frontis; magne-
tismus animalis ; concentus musici; agitatio incuna-
bulorum et s. p.

e) Nec voluntas deest arcessendo somno, mo-

tum enim muscularem sibi subordinatum compescen-

do quietum corporis ‘situm , ‘quasque perceptiones
fugiendo animo tranquilitatem conciliat. Sic quidam
Africae australis incolae;, quando lubet; 'obdormire
posse narrantur quln ino sunt Americae peravrato-
res,qui grandaevos- et vitae pertagsos Aniericanos
sponte perpetuo se tradidisse lethargo credulis refe-
runt.

f) Magna systematls nex‘vel debilitas, universi
COI‘POI‘IS languor, magna humorum jactura quogue
ad somnum invitant, .

g) Calor aLhmosphaerae excedens qui .omnem
contractionis vim 1nfnnvendo omnis organici_sub-
strati lapa—uorem et motus tarditatem inducit, quam
somnus exc1p1at necesse est. -

h) Frigus mtensum s calorlcum corporl humano
celerlqsvcmplygns 5, quam quod eodem tempore renisu
vitali resarciri possit, insuperabilem dormiendi, pro-
ducit necessitatem, cui si quis sib Toye frigido, satis-
fecerlt haud raro aeterno sopietur somno.

: 1) Potulenta spmtuosa laute hausta, [ ut _quae
exaltata pro tempore per omnes prqvmclas vita ,{111;
mali correspondentem dein languorem inducunt ad
somnum invitantem,

+k) Narcotica, ut opium, hyoscyamus etc. cere-

brum stupefaciendo soporem potius profundum aut

lethalem saepenumero lethargum pedisequum by
bent.

1) Pathemata tandem animi deprimentia ;; nig;
fuerint nimia, omnem mentis vigorem et alacritaten
tollendo cerebrum iners et ad somnum proclive red.
dere solent,

: § 9

Cur demum expergiscamur, sequentlbus ﬁt po-
‘tissimum causis:

a) Restauratis omnibus vité;é“Principiis in cere-
" ‘bro atque in éystemate nerv'eq, novus diffunditur per
omnes corporis provincias ‘vigor , potentiis externis
ad renisum sollicitandus, et

b) Periodicus sideris solaris’ ortus, omnisque vi-
‘tae terrestris ad novum renisum resuscitatio, = Phuri-
mum hue facit et consuetudo, ‘qﬁirhndam excretionum
necessitas, fames et sitis redeuntes,

¢) Voluntatis quoque renisus somno abigendo
par est, ita ut non pauci constituto tempore evigileﬁt;
‘aut'sedula mater vel ad minimum prolis carae motum

somno excutiatur,

§. 10,
Effectus ex somno redundantes sunt multiplices,

modo salutares modo. noxii. | Recto tempore usw

patus, nec nimis protractus vi vitali in adytis corpo-
ris nostri vigenti tempus et locum concedit, ut fac-
tam per diem materierum et virium jacturam resar-
ciat, corpusque in pristinum vigorem restituat. Hinc
laetus eum salutat diurno labore fessus, autmiser et
infelix, cui gratam malorum oblivionem inducit.
Somnus autem justo protractior omnem facultatem
motricem, deficientibus nempe stimulis et exercitio

exhaurit.

II. DIAETETICA:

§. 11,

Ut vero jucunde et cum utilitate capessatur
somnus, quaedam de loco adhuc, m quo capiafur
somnus, de quibusdarjn suavis somni adminiculis,
tum de ratione, qua leviores illius turbationes (mor-
bosas hic pertractare vetat pagellarum tenuitas) amo-
vendae sint, nec non de apto somni tempore ejqu
que duratione hic adjungexﬁu_s._

§. 19,

Quoniam nostris diebus cuilibet graviori diur-
no negotio, imo et coffeam bibentibus muliercula-
rum' eonventiculis - propria adsignata sint . cubilia,

certe nemo.wnobis vitio vertet, si somno quoque

unum adsignari- cupimus. Modo non abstrusum 5 sed
aimplum, libero aéri patulum et siccum seligere opor-
tet; fenestrae tota die pateant, nechyemis tempore
absque aéris mutatione reliquantur , ad Vesperas
vero modice: calefiant , quum constet, in'non cale.
factis frequentiora capi refrigeria. Sit remotum; si
fieri potest, a strepitu“platearum, licet lugubre
etiam silentium non sit suadendum. Lux interdin
admittenda, de nocte autem’ nimia velis virjdibus
arcenda; mos itaque lucernas, in quibus flamma
oleo plerumque foetido alitur, in cubilibus habendi
non imitandus; absint porro omnia aérem diversis
efluviis 1mpraegnant1a ‘ut’ flores fragrantes, prunac,
ﬂulda fermentatlonem subeuntla 3 ]mtea madlda,

matulae faembus onustae et aha. )

Spond‘ , in qua dormimts,, aptae sit construc-
tionis , juste lata et longa, Socium lecti nec unquam
admittamus. Velamenta more majorum lectum un-
d'iquaque’ ambeuntia, rem'ovén’da:; culcitae et pulvis
naria nunquam plumis; ‘calore aestate plerumque,
quem accumulant, molestis, sed pilis equinis, vel
stramine, musco, palea solide infarciantur, ut qua-
dam gaudeant elasticitate; quam gratum. sit aestivo
praesertim’ . tempore in pulvinaribus ppelle ceryina

vestitis cubare, experiantur, quibus symtus suppe-

tunt. Lecti a muris semoveantur, ne inter -somnum
imprudentes detecti refrigeria capiamus, nec fene-
stris , foribus aut fornacibus adstent. Quidam inter
cubandum caput versus meridiem , pedes versus
septentrionem respicere jubent, ut qui situs magne-
ticam terrac axim paralelle sequatur, magnasque
¢jus laudes praedicarunt; -sed adhuc sub judice lis
est. Summam denique requiri et cubilis et stragulo-
rum munditiem, sponte sua liquet, haec itaque
omni hebdomada mutanda, saepius soli exponenda,

pulveribusque excutienda.

2 -
§. 13.

Sunt quaedam-usu communi receptae consuetu-
dines, vel potius abusuum species in omni fere re-
rum genere, quae influxus in nos secus optimos im-
pedire,, imo noxios producere valeant.

Hinc profluit saepe somni nostri perturbatio et
intercapedo, quo fit, ut salutari ejus restaurante at-
que reficiente vi carere debeamus,

Sic fumus herbae nicotianae ante cubitum capi
solitus nunquam utilis molestam oris siccitatem, an-
xietatem, cardiopalmum producit.

Haustus lautorum poculorum vini, quorum
usus ad vesperas adeo vulgaris, et lunc temporis

optime convenire putatus, summe damnosus. Spiri-

tuosa quidem somnum inducere solent, ast nop $é-
num, placidum et refocillantem. Adsuetis bonge
cerevisiae haustus non nocet. —

Nec desunt, qui labores literarios in seram us
qiie noctem protrahant.

Hi aiitem raro tranquillo et placido somno re-
fici solent.

Solent alii in lecto cubantes diei dicta factaque
animo pervolvere, aut libros attentionem majorem
exigentes legere. Male autem sibi consulunt, quia
non sufficit sola physica quies, cui aeque psychica
accedat, est necesse:

Quisquis itaque somno bono et reficienté usu-
rus, ad sequentia animum advertat:

a. Multum in aére libero versetur , corpusque

motu exerceat, hic modo non sit excedens.
b. Cibos capiat vesperi digestu faciles, vitet le-

gumina, carnes pingues, aromata spirituosa, nec
potulentis tenuioribus abutatur, ne frequentiori min-
gendi necessitate somnus turbetur; extricant copio-
siores quoque sudores, refri\geriis ansam praebentes.
Pastus et somni intervallum sit unius aut duarum ho-
rarum. 3

c. Situs in lecto sit commodus, fere horizonta-

lis, capita nonnihil elevato, Situs sedenti similis cir-

culationem impedit, medullam spinalem premit, in
pueris non raro gibbum pedisequum habet. Praestat
situs in latere dextro, supinum facile rhonchus , an-
xietas, ephialtes, somnia terrifica, sinistrum circula-
tionis turbae comitantur:

d. Amicula arctiora, ut collaria, perisomata etc.
seponantur; corpus leviter stragulis ita tamen te-
gatur, ut non frigeat.

e.Omnes quoque ¢um vestibus exuat curas et affec-
tus, quam artém nonnulli optime calent. Interdum
tamen repraesentatio quaedam animo inhaerens som-
num arcet. Juvat hanc pellere mechanica earminum,
numerorum recitatione; interdum sacchari aut fru-
stuli panis albi maducatione vim vitalem quasi ad

ventrem derivare et sic mentem liberare conceditur.

§A 14.

Momentosa restat quaestio, an idem indifferens-
que sit somnus noctis tempore aut interdiu capessi-
tus, eo majori adtentione digna, quum sint, qui quod
nocti detrahunt, alto sole adhuc stertentes resarcire
putent. Astin quam crasso haereant errore, licitum sit
cl. Hufeland argumentis explicare: Periodus 24 ho-
rarum, quae regulari terrae nostrae revolutione circa
axim efficitur, incolisque ejus omnibus communica-

tur, in oeconomia hominis physica, vel maxime



16

eminet. In omnibus morbis haec periodus detery;.
nata se manifestat, et omnes tam fixi terminj histo.
riae nostrae physicae reapse hac 24, horarum Pperiodo
determinantur;, ut adeo unitas chronologiae nostrge
naturalis recte habere possit,

Quo magis periodus haec sidere occidente fin;
suo adpropinguat, experientia teste eo magis acce-
leratur pulsus arteriae et status quispiam febrilis, fe.
bris vespertina sic dicta, in quovis homine manife-
statur. Probabiliter fluxus chyli neoproducti in reli.
quum sanguinem multum huc contribuit. Non tamen
unica causa est; pam in iis aegris quoque conspicua
fit, qui.cibis abstinent. Plus certe absentia solis et huic
juncta revolutio.in athmosphaera ad hanc producen-
dam valet,  Haec febricula potissimum in hominibus
debilitate nervorum laborantibus producitur, ut se
longe aptiores et alacriores laboribus peragendis vespe-
re sentiant, acinterdiu, Hi enim aritificiali quodam
stimulo et irritamento egent ad actiones suas. In
his haec febris vini vices gerit; ast facile observatu
est, statum hunc haud esse naturae convenientem,
ideoque effectus exinde manare haud secus ac ex qua-
libet febri delassationem, languorem, somnolentiam
et crisin, transpiratione durante somno peractam,
ut adeo jure dici possit: cuivis homini omni nocte

subeundam esse criticam transpirationem, uni plus,

alteri minus percipiendam, qua inutiliain nobis gene-
rata aut ingesta ejiciantur, Haec crisis cuivis summe
necessaria est ad salutem conservandam et fixum ejus
tempus est, sole nobis e diametro opposito s. meso-
nyctio. :

Hi nunc, qui perverse vigilant et inepte, omni-
bus se hujus criseos beneficis sequelis spoliant, corpus
suum destructls quisquiliis non purgant, ad tot mor-
bos universales, et totidem oculorum disponuntur.
Dum alter, quando vix adfulsit Auroraejubarlactus et
neonatus quasi sua adit negotia, hi alto sole morosi
nido excluduntur, ad omnia parum apti, nisi ad ves-
peras iterum Febriculu ista exstimulati fuerint.

Pomeridianus somnus non absolute interdicen-
dus imo suadendus senibus, tardius restituentibus;
agricolis primo mane gravia negotia adeuntibus. Ter-

rarum australium populis Siesta in morem abiit.

§, 45.

Duratio somni apud varios varia; 5 — g horarum
spatio circumscribitur. Brevior functionum menta-
lium languorem, nimiam mnervorum agilitatem, di-
gestionem et adsimilationem turbatam, debilitatem,
maciem; longior obesitatem, humorum copiam, he-
betudinem mentis, sensuumque, stagnationes in-

ducit.

Infantes et senes plus somni capiant necesseest;
vir in virlum culmine minus aegre somno carere
potest.

Sexus sequior citius videtur somno refici, quam
masculus. In diversis temperamentis atque vivendi
generibus totidem differentiac. Plurimum hic valet

consuetuda et usus, et hic, sicut ubique tyrannus,



THESES DEFENDENDAE.
1.

Somnus non-caret diagnostica significatione,
2.
Somnus salvit Nevroses.
-3
Regimen diaeteticum persaepe plus pollet, quam medi-

cina.

4.
In bis uhera sugentium q non nutricis ra-
tio habenda. ’
5.
Camphora per nares necat odore mares.
6.

Aqua frigida in febribus nervosis optimum diaphore
ticum,
R
Matrimonia inter consanguineos sapienter legibus ve-
tita,
: 8.
Oculus est reliqui organismi imitamentum.
9.
Oculus vitae seu bene seu male valentis fidelissimus

index.

io.

Animi pathemata secretiones supprimunt, -
11.

Formulae ingredientibus onustae non imitandae.
12.

Non existunt specifica.
13.

Egestas multorum morborum mater.
14.

Malum guttosum divites potissimum vexat.
15.

Juvenis pauperculus ne se accingat studio medicinae,

